
Årsmelding for 2010 frå Sogn og Fjordane fylkeslag.

Styret for Leve Sogn og Fjordane er samansett slik:
Faste medlemmar:
Rasmus Felde (Dale i Sunnfjord)
Hildegunn Støve (Stryn)
Monika Litsheim (Førde)
Nils-Petter Hauge (Stryn)
Sigurd Wahl Sande (Straumsnes)

Vararepresenantar:
Jorunn Fosse (Førde)
Eva Pleum Lund (Raudeberg)
Tony Helgøy (Førde)
Åse Kongsvik (Leikanger)

I følgje vedtektene skal det vere fleirtal av etterlatne i styret. Hos oss: Tre av fem medl. var etterlatne pluss to av varamedlemmane.
Vi bur i eit fylke med store avstandar, og det er ikkje alltid så lett å samle heile styret, for det inneber ofte fleire timars køyring etter arbeidstid.

1. Styremøte.
Det blei gjennomført seks styremøte i 2010; på Skei, i Førde og i Breim (på hytta til Rasmus) - dessutan eitt under turen til Jostedalen i Sogn i samband med Verdsdagen i september.
Dette er litt meir enn det nivået vi har lege på i seinare år, men to av dei hadde direkte samband med planlegging og gjennomføring av verdsdagen.

2. Økonomi og finansiering.
Fylkeslaget har i 2010 fått økonomisk støtte frå mellom anna Nordfjord kjøt og 
Gjensidigestiftelsen.
50% av medlemskontingenten
Støtte frå LEVE sentralt til Verdsdagen
Den økonomske situasjonen til fylkeslaget er tilfredsstillande. Syner elles til vedlagte rekneskap.

3. Møte med etterlatte.
3.1 Medlemskap Sogn og Fjordane.
Vi hadde i 2010  25 medlemmar -av desse mange familiemedlemskap, så i praksis har vi ca. 40 medlemmar i alt.
Sogn og Fjordane har i mange år lege på landsgjennomsnittet i talet på sjølvmord. Medlemsmassen vår er ikkje så stor som den burde vere, når ein legg til grunn kor mange det er som direkte og indirekte er ramma av så tragiske hendingar. Det må bli ei prioritert oppgåve for fylkeslaget vårt å nå betre ut med informasjon om Leve sitt arbeid og tilbod - mellom anna til dei kommunale kriseteama og legekontora.

3.2 Kafe LEVE.
Vi arrangerte i 2010 tre Kafe Leve, eit lågt tal samanlika med året før (6). Planlagde "Kafear" i Nordfjord vart avlyste eller utsette av spesielle grunnar, men kjem i gang igjen i 2011.
Dei tre som blei avvikla var i Dale i Sunnfjord og i Høyanger, alle førebudde og leia av Rasmus og Sigurd. I Dale, som har vore ein viktig samlingsstad dei siste åra, er behovet no tydeleg mindre, vi tenkjer no på meir sentrale samlingsstader i fylket, som Skei og Førde eller Florø.

3.3 Sorggruppe i Sogndal
Hausten 2009 og våren 2010 hadde Egon Askvik og Åse Kongsvik frå Leikanger - begge erfarne frå sorg- og krisearbeid - i samarbeid med Leve Sogn og Fjordane, sorggruppe i Sogndal, med samling annankvar veke. Tilskot på kr. 20.000 få Gjensidigefondet sikra midlar til iverksetting og drift av gruppa. Gruppa vart avslutta før sommarferien, som planlagt. Alt tyder på at dette vart ei lærerik og god oppleving både for leiarane og for deltakarane.
Det vart informert om og satsa på oppstart av ei ny sorggruppe hausten 2010, men ingen melde seg. Styret har drøfta muleg oppstart av ny sorggruppe på Skei i Jølster, som er det mest sentrale knutepunktet i fylket.

4. Arrangement lokalt og sentralt.

4.1 Verdsdagen 1)
Den planlagde markeringa av Verdsdagen i 2009, måtte av ulike grunnar utsettast til januar 2010. Den blei markert på Måløy Vidaregåande skule, med eit 3-timars opplegg for alle elevane. Der var film, informasjon ved Nils-Petter og formidling av eigne erfaringar ved Hildegunn; i tillegg musikk-innslag ved elevar. Positiv respons frå elevane både på opplegg og gjennomføring.

4.2 Verdsdagen 2)
Verdsdagen 2010 vart markert i Sogndal/Jostedalen 10./11. september. På Høgskulen Sogn og Fjordane hadde vi eit 2-timars opplegg, som vart framifrå leia av Nils-Petter. Heile 100 personar møtte, dei aller fleste studentar (som møte frivillig dei siste timane på ein fredag ettermiddag!). Den første undervisningstimen var ei sterk, usentimenal erfarings-skildring ved Hildegunn. Forsamlinga var musestille og tydeleg bevega. Den andre timen var undervisning ved Nils-Petter, proft og glimrande gjennomført. Responsen var rett og slett overveldande. Svært mange av studentane kom fram til podiet etter avslutta undervisning, og vi hadde altfor få LEVE-brosjyrer til utdeling. Vi er veldig stolte over å ha så dyktige ressurspersonar som Hildegunn og Nils-Petter i fylkesstyret vårt. Dessutan trur vi mange av studentane, som truleg blir neste generasjon av hjelpeapparatet i fylket, vil ha stor nytte av denne undervisninga.
Etterpå gjekk turen til Jostedalen, der vi hadde ei sosial helge-samling for medlemmane våre. Diverre møtte det bere tre utanom styremedlemmane, så det vart meir som ei utvida styre-samling. Men vi hadde ei triveleg helg i fantastisk natur. Laurdag var det tur inn til Nigardsbreen og til Bresenteret. Eit tilsvarande opplegg ved markering av Versdagen tar vi gjerne fleire gongar.

4.3 10-årsjubileet for LEVE
fekk ei storslått markering i Oslo 3. - 4. juni. Frå Sogn og Fjordane stilte Nils-Petter og Sigurd. Både torsdagen og fredagen fekk vi ein lang serie med framifrå foredrag av kjende fagfolk og pårørande; mellom dei Stein Husebø, Lars Mehlum, Kari Dyregrov, Gunnar Ballo og Lars Weiset. Lilian fronta Leve på ein flott måte, medan Gry abeidde meir i kulissane, men på ein like dyktig og imponerande måte. Vi sette også stor pris på mottakinga vi fekk i Oslo Rådhus, der vi etter omvisning fekk eit godt møte med ordførar Fabian Stang, som gledde oss med varme ord og gav seg god tid til å snakke med einskildpersonar i forsamlinga. Festmiddagen var ei oppleving i seg sjølv, og ikkje berre maten. At Nils-Petter leia bordsetet og dessutan bidro med gitar og sang; at der kom mange helsingar som uttrykte både  glede og takksemd over Leve sitt viktige arbeid - og at Sigurd bidro med opplesing av eigne dikt, var noko av det som gjorde festmiddagen til ei god oppleving for dei frammøtte.

4.4 Fylkesleiarsamling i  LEVE på Lysebu i november.
Her stilte Rasmus frå fylkeslaget vårt. Hovudsak var orientering frå fylkeslaga om dei ulike tiltaka og aktivitetane i 2010. Rasmus la vekt på den positive erfaringa vi hadde med markering av Verdsdagen på Høgskulen i Sogndal. Eit anna tema var bruk av media i arbeidet vårt, til dømes gjennom aviser og lokalradio.
 
5.Kommunikasjon og informasjon

5.1 Sentralt LEVE-nytt er framleis eit viktig informasjonsorgan -relvant for alle medlemmar. Innhald og frekvens virkar vel gjennomtenkt.

5.2 Lokalt LEVE-nytt,
har vi dessverre ikkje fått utgitt etter at Eva (førebels) gav seg. Eva gjorde ein kjempeinnsats med bladet, og vi håper det er muleg å komme i gang igjen i løpet av 2011. Som ei lita erstatning for manglande lokalt Leve-nytt, sende vi ei lita julehelsing til alle medlemmane våre i desember.

Tl slutt: Samarbeidsklimaet i fylkesstyret vårt har vore og er svært godt. Stor takk til alle styre- og varamedlemmar for innsats og omtanke for foreininga og dei etterlatne i fylket vårt. Samstundes takk til alle våre medlemmar som gjennom dykkar medlemskap grunngjev og gir utgangspunkt for arbeidet vårt.
